
E-mo怎麼辦 ?



我叫E-mo，我會有唔同嘅形態，
我一直過著既普通又舒適嘅生活。



有一日，當我喺森林散緊步，
森林發生咗大火災，

火燒著晒周圍D野，好恐怖呀！



自此之後, 我成兩個禮拜都專心唔到，
仲開始：發惡夢、心悸、失眠、嘔吐、

頭痛、胃部不適、食慾不振…… 



同埋成日好緊張，有時心跳急促， 
手心冒汗，甚至覺得

控制唔到自己，自己唔屬於自己咁。



我腦海成日重演嗰日嘅畫面，有時
好似又再係眼前發生多一次，令到

我成日都好無心機，集中唔到精神。



我又好容易發脾氣，會避開唔見
其他動物，成日都覺得唔開心，

甚至無端端喺度喊。



我好驚、好無奈，
 就算有人想同我傾計，

都會因為D尖刺，埋唔到我身邊。



就係咁……………
呢種咁嘅情況, 維持左2個星期

好辛苦……………



之後某一日, 我飄到去
一棵大樹下 ……



樹枝中透出陽光，好溫暖，
我坐喺樹底之下，感覺到安全自在，

漸漸……



大樹張開佢雙臂, 提示我要接受
自己係會有唔同情緒, 唔好抗拒情緒。



佢嘅雙臂，亦提醒咗我要開放，
要接納自己，更加要比D信心自己。



之後, 
我喺河流中又遇到一塊石頭。



石頭喺河中雖然不斷被河水沖刷，
但石頭仍然好穩重咁……



水流四濺, 但石頭仍然充滿耐心面對, 
亦接受自己嘅狀況。



石頭能安於此時此刻，
我係佢身上學識咗放下。



最後, 我身上嘅尖刺逐漸平伏咗, 
化成成長嘅印記, 我亦主動搵

其他同行嘅朋友傾計, 同佢哋連結。

如果你都好似E-mo咁，
持續2星期因為身邊嘅事情，

令到你出現情緒起伏，
記住要盡快求助，

搵到可以幫助你嘅大樹同石頭。

